
GOUVÈNÈ CUOMO FÈ PATENARYA AVÈK ÓGANIZASYON NON PWOFI YO POU OGMANTE 

ENSKRIPSYON POU MINORITE A FI NAN PWOGRAM REKONPANS STEM 

 

Óganizasyon non pwofi kap dirije yo pou ogmante enskripsyon etidyan ki sou-reprezante yo nan 

pwogram bousdetid kolèj kap mennen a karyè STEM 

 

Gouvènè Andrew M. Cuomo jodia te anonse ke eta pral fè patenarya avèk ògganizasyon non-pwofi yo 

kap dirije pou ankouraje etidyan ki sou-reprezante yo pou pouswiv yon karyè nan domèn etid Syans, 

Teknoloji, Jeni ak Matematik (STEM) nan kolèj. Sansibilizasyon sa nan tout eta pral rekrite Afriken-

Ameriken, Latino ak Fi yo ki se premye dis pousan nan elèv ki gradye lekòl segondè pou enskri pou 

Pwogram Rekonpans STEM Gouvènè a sa ki ofri bousdetid konplè SUNY ak CUNY a elèv lekòl segondè yo 

kap pouswiv karyè wo demann, wo teknoloji ak bati avni yo nan New York. 

 

“Lè li kesyon pou bati ekonomi demen an, etidyan New York yo kenbe posibilite ki pa gen limit,”Gouvènè 

Cuomo te deklare. “Avèk domèn STEM ki lye a anrichisman sistèm edikasyon New York ak nouvo 

opòtinite ekonomik, li enperatif ke etidyan yo ki nan kominote yo ki sou-reprezante nan New York gen 

aksè a pwogram yo nan disiplin sa yo. Nan enplemante Pwogram Rekonpans STEM, etidyan yo ka 

divèsifye konpetans yo epi vin gen plis talan nan domèn ki favorize kwasans ak inovasyon pou avni Eta 

New York.”  

 

Girls Inc., United Neighborhood Housing, Catholic Charities, New York Council of Non Profits, ak 

Association of Program Administrators pou CSTEP ak STEP pral fè patenarya avèk Eta pou soulve 

sansibilizasyon prim bousdetid pou elèv lekòl segondè yo ki pi bi bon elèv ak pi briyan. Gwoup sa yo aktif 

nan kominote ki sou-reprezante yo nan Eta e li pral travay avèk lekòl segondè lokal yo pou idantifye 

gradye ki elijib yo nan klas 2014 yo kap enskri nan lekòl SUNY oswa CUNY nan otòn lan.  

 

Nan Eta New York, fi yo te reprezante jiska 48.5 pousan nan mendèv la men se sèlman 27.5 travay STEM 

ak Afriken-Ameriken ak Latino Nouyòkè yo reprezante 30.9 pousan nan mendèv la men li kenbe sèlman 

13.4 pousan nan travay STEM yo. 

 

Daprè Pwogram Rekonpans STEM, premye 10 pousan etidyan yo nan nenpòt lekòl segondè ki enskri nan 

lekòl SUNY oswa CUNY epi aksepte pou enskri nan yon disiplin ki apwouve pa STEM e lap kalifye pou 

prim bousdetid ki kouvri konplètman. Apre gradyasyon nan kolèj, etidyan sa yo pral angaje pou yo 

travay pou pi piti senkan nan Eta New York kote yo pral pouswiv yon karyè ki an demann, wo teknoloji 

ak bati avni yo la lakay yo. 

 

Chanselye SUNY Nancy L. Zimpher te deklare, “Atravè New York, karyè STEM ap devlope 2.5 fwa pi vit 

pase sa ki genyen yo nan nenpòt lòt domèn, epi pwogram ankourajman Gouvènè a se yon bèl okazyon 

pou pwochen jenerasyon an ranpli vid la. SUNY pral fyè pou l fè patenarya avèk òganizasyon non-pwofi 

yo toupatou nan eta pou pote pwogram eksepsyonèl sa a plis etidyan New York.” 

 

Chanselye CUNY James B. Milliken te deklare, “CUNY aplodi fòtman Gouvènè Cuomo sou nouvo inisyativ 

li a pou ogmante enskripsyon gwoup ki sou-reprezante yo nan pwogram kolèj ki mennen nan karyè 

STEM nan New York. Nouvo pwogram rekonpans STEM lan, te inisye pa Gouvènè a e apwouve pa 

Lejislati Eta, kontribye de fason enpòtan a efò nou yo. Nou apresye pwofondeman nouvo asistans 

finansye Eta sa a etidyan yo.” 

 

Pou kalifye pou resevwa yon sibvansyon STEM, yon elèv dwe ale nan yon lekòl segondè Eta New York 

epi klase pami dis pousan meyè elèv pwomosyon li a (apati pwomosyon 2014 la) epi enskri nan etid 

atanplen nan yon kolèj SUNY oubyen CUNY nan sesyon otòn nan apre gradyasyon lekòl segondè. 

Aplikasyon yo pou 2014 disponib jiska 15 Out, 2014 pou tout potansyèl etidyan SUNY ak CUNY yo. W ap 

jwen detay sou sibvansyon ak aplikasyon sou sitwèb New York State Higher Education Services (HESC) a 

nan HESC.ny.gov.  

